
Polizia Foralak alkohol eta abiaduraren prebentzio-kontrolak sustatuko ditu gaur eta Ama Birjinaren Zubia bitartean (irteera-itzulera operazioa) 
Nafarroako Gobernuak bat egin du TZNren abiaduraren ondoriozko istripuen prebentzio-kanpainekin eta abuztuaren amaierara arte mantenduko ditu kontrolak foru-errepideen sare osoan 
Osteguna, 2008ko abuztuak 14.  Polizia Foralaren Trafiko Sailak trafikoaren zaintza eta kontrolerako dispositiboa prestatu du. Garrantzia berezia izango dute, aipatu dispositiboan, alkoholemia eta abiadura prebenitzeko kontrolak, gaurko 15retatik abuztuaren 17, igandeko 24etara arte iraungo duen irteera-itzulera operazioa dela eta.
Irteera-itzulera operazioak bat egingo du bihar, ostirala, ospatuko den Ama Birjinaren Zeruratzearen festarekin, eta beraz, ibilbide luzeko opor desplazamenduei gehitu egin behar zaizkie zubietan, eta bereziki Nafarroan festetan dauden herri ugarietan izan ohi den trafiko mugimendu handiak.
Irteera-itzulera operazioetan, Polizia Foralak trafiko gehien kontzentratzen duten bideetan areagotuko du bere presentzia: 
- Iparraldeko Autobia (A-1, Madril-Irun): Nafarroan barrena doazen kilometroetan, Ziordia eta Etxegarate artean, nazioarteko garraio astun ugari izango dela aurreikusi dute. 
- N-121-A (Iruña-Frantzia, Behobiatik barrena). Bide honetan zirkulazio ugari sortzen duten hobekuntza-lanak burutzen ari dira, eta igarobide alternatiboak daude Igantzi eta Endarlatsa arteko toki askotan.
- Pirinioetako Autobia (A-21, Iruña-Huesca): Yesa, Liédena eta Monrealeko zeharkaldietan auto-ilarak egon litezke, ibilgailu ugarik erabil baitezakete Pirinioetako sarbide naturala. 
- Leitzarango Autobia (A-15, Irurtzun-Andoain). 

- Iruñeko Ingurabidea (PA-30) eta inguruak: igandean arazoren bat edo beste egon liteke, hiriburura sarbidea dela eta. 
Trafiko zerbitzu bereziak eta murrizketak 
Trafiko Saileko poliziek, gainera, hainbat gertaera artatuko dituzte, euren garapen eta babeserako polizien laguntza eskatzen baitute. Zehazki, ostiralean  Auritzen emango dute zerbitzua, Artisautza Azoka dela eta, eta baita Funesen ere, festa patronalak ospatuko baititu. Azken honetan, poliziaren laguntza larunbatean ere izango da, Los Arcosen txirrindulari lasterketa izango baita. 
Igandean, berriz, zerbitzu berezia izango da Aralarreko San Migelen, “Lakuntzako Pertza” festa izango dela eta. Villatuertan, bestalde, txirrindulari lasterketa aurreikusi dute. 
Horrez gain, merkantzia arriskutsuak garraiatzen dituzten eta pisu edo tamainagatik zirkulatzeko baimen bereziak behar dituzten ibilgailuen trafikoa arintzeko, zirkulazioa murriztuta izango dute ondorengo egunetan: larunbatean, 13etatik 24etara, eta igandean, 8etatik 24etara eta asteleheneko 10ak arte. 
Bestalde, datorren gauerditik eta biharko –ostirala- 22ak arte, debekatuta dago 7.500 kg.-tik gorako pisua duten ibilgailuen zirkulazioa Frantziarako errepideetan (N-121-B, Dantxarineatik, NA-135, Luzaidetik eta N-138, Alduidesetik).
Abiadura- eta alkohol-kontrolak abuztuan 
Joan den abuztuaren 1az geroztik, Polizia Forala istripuak prebenitzeko kanpaina berezia burutzen ari da. Kanpaina horren baitan, etilometria kontrolak egiten ditu egunero, goizez, arratsaldez eta gauez, eta arreta berezia jartzen diete festa patronalak ospatzen dituzten herrietan sartu eta irteteko bideei. Horrez gain, abiadura-kontrolak ere egiten ditu, goizez eta arratsaldez. 
Aipatu kontrolak hilabete amaierara arte egingo dira. Polizia Foralak, honenbestez, bat egin du oporraldietan istripu gehien sortzen dituen gehiegizko abiaduraren kontra egiteko Trafiko Zuzendaritza Nagusiaren (TZN) kanpainarekin.
Oharra: www.navarra.es webguneko “Gaur egun" atalean seguruago gidatzeko Polizia Foralaren aholku-zerrenda laburra eskaintzen da.

